Տեղեկանք-հիմնավորում
[bookmark: _GoBack]2018 թվականի Հայաստանի Հանրապետության պետական բյուջեի մասին օրենքով «Հայաստանի հանրային հեռուստաընկերություն» ՓԲ ընկերությանը (այսուհետ՝ Ընկերություն) շենք-շինությունների հիմնանորոգման աշխատանքներ իրականացնելու նպատակով նախատեսվել է հատկացնել 80,000.0 հազ. դրամ՝ Ընկերության գլխավոր մասնաշենքի նկուղային հարկում գտնվող արխիվային պահոցի և աշխատասենյակների վերակառուցման աշխատանքների իրականացման համար: Սույն աշխատանքների իրականացման անհրաժեշտությունը պայմանավորված է ՀՀ կառավարության և Ճապոնիայի Միջազգային Համագործակցության Գործակալության (JICA) միջև 2017թ. մարտի 30-ին կնքված պայմանագրով Ընկերության արխիվի թվայնացման նպատակով դրամաշնորհի տրամադրման հանգամանքով, համաձայն որի ճապոնական կողմն ապահովում է թվային տեխնիկական սարքավորումների մատակարարումը, իսկ Հանրային հեռուստաընկերությունը պարտավորվում է իրականացնել արխիվային պահոցի ու կից աշխատասենյակների վերակառուցման, հակահրդեհային հազդարարման համակարգի ներդրման և արխիվային հսկայական նյութերի համար նախատեսված ներկառուցված դարակաշարերի պատրաստման աշխատանքները: Արխիվային պահոցի ու կից աշխատասենյակների վերակառուցման աշխատանքների ձեռքբերման նպատակով մրցութային եղանակով կնքված կապալային աշխատանքների իրականացման պայմանագրի փաստացի արժեքը կազմել է 66,071.4 հազ. դրամ, ներառյալ ԱԱՀ: Պայմանագրի շրջանակներում վերակառուցման աշխատանքների ընդհանուր գումարից 44,951.6 հազ. դրամ (ներառյալ ԱԱՀ) իրականացվել է «2017 թվականի պետական բյուջեի մասին» ՀՀ օրենքով «Հայաստանի հանրային հեռուստաընկերություն» ՓԲԸ-ի շենք-շինությունների հիմնանորոգում ծրագրի շրջանակներում հատկացված միջոցների հաշվին, իսկ մնացածը՝ 21,119.8 հազ. դրամը, նախատեսվում էր իրականացնել մինչև 2018թ. սեպտեմբեր ամիսը: 
Ընդհանուր առմամբ, Ընկերությունը 2018թ. շենք-շինությունների հիմանորոգման ծրագրի շրջանակներում նախատեսում է իրականացնել 47,120.0 հազ. դրամ (ներառյալ հարկերը) ընդհանուր արժեքով ձեռքբերումներ, որից 21,120.0 հազ. դրամը նախատեսվում է ուղղել Ընկերության գլխավոր մասնաշենքի արխիվային պահոցի և աշխատասենյակների վերակառուցման շինարարական աշխատանքների ձեռքբերմանը, իսկ 26,000.0 հազ. դրամը (ներառյալ հարկերը)՝ կոնստրուկցիոն բարդ կառուցվածքով դարակային տիպի ներստեղծված դարակաշարերի պատրաստման և տեղակայման աշխատանքների ձեռքբերմանը: Ընկերությունը նախատեսում է «Հայաստանի հանրային հեռուստաընկերություն» ՓԲԸ-ի շենք-շինությունների հիմնանորոգում ծրագրի շրջանակներում առաջացած 32,880.0 հազ. դրամ մնացորդային գումարն ուղղել Հայաստանի հանրային հեռուստաընկերություն» ՓԲԸ-ի տեխնիկական վերազինում ծրագրով կանխատեսվող ստորև նկարագրված լրացուցիչ ձեռքբերումների իրականացմանը: 
Հաշվի առնելով Հայաստանի Հանրապետությունում վերջին ամիսներին քաղաքական միջավայրում տեղի ունեցած փոփոխությունները, Հանրային հեռուստաընկերության եթերային քաղաքականության մեջ նույնպես տեղի են ունեցել փոփոխություններ, որոնք հիմնականում վերաբերում են լրատվական-վերլուծական տնօրինության անձնակազմի, հաղորդումների բովանդակության, իրականացվող աշխատանքների ձևաչափերի փոփոխություններին, որոնք տարեսկզբին նախատեսված չեն եղել Ընկերության տարեկան նախահաշվով և ինչն էլ իր հերթին ենթադրում է չնախատեսված ծախսերի իրականացում: 
Մասնավորապես 2018թ. սեպտեմբերից մեկնարկած նոր եթերաշրջանում.
· «Լուրեր» լրատվական ծառայության արտատաղավարային նկարահանումների շրջանակների զգալի ընդլայնման արդյունքում անհրաժեշտություն է առաջացել ձեռքբերել լրացուցիչ տեսա-ձայնային համակարգեր,
· Քաղաքական-լրատվական նոր հաղորդումների և թոք-շոուի պատրաստման նպատակով տեսա-ձայնային ու լուսային սարքավորումների ձեռքբերում,
· Մոտ ապագայում ակնկալվող նախընտրական գործընթացների պատշաճ լուսաբանման նպատակով տեսաձայնային տեխնիկայի ձեռքբերում:
Վերոհիշյալ չնախատեսված տեխնիկական վերազինման նախահաշվային գումարը կազմում է 32,880.0 հազ. դրամ (ներառյալ հարկերը), հաշվարկը կցվում է: 
Հիմք ընդունելով այն հանգամանքը, որ լրացուցիչ տեխնիկական վերազինման գործընթացը նախապես հնարավոր չէր կանխատեսել և ներկայումս առաջացել է վերջինիս իրականացման հրատապ անհրաժեշտություն՝ Ընկերությունը նախատեսում է կապիտալ նորոգման գծով կանխատեսվող 32,880.0 հազ. դրամի մնացորդային գումարը ուղղել տեխնիկական վեազինմանը։

